          Тукайны сагынып.       
Һәр ел саен язлар кабатлана
Гөлчәчәкле,җырлы, тургайлы;
Гөрләвекле ярсу язлар саен
Сагынып искә алабыз Тукайны.

Сине безгә язлар бүләк иткән
И, халкымның шанлы җырчысы;
Синең кебек кемнәр сөйли ала
Халкым күңелендәге моң- зарны.

Гомеркәең синең кыска булган
Ходай аны шулай чикләгән;
Якты йолдыз булып балкып калды
Синең мирас безгә үткәннән.

”Туган тел”ең, “Тәфтиләвең” белән
Күңелләрдә безнең яшисең;
Үткен телле, “усал” шигырьләрдә
Яшен булып җирдә яшьнисең.

Язгы чәчәк бәйләмнәре тотып
Һәр ел киләбез без яныңа;
Җырлы-моңлы халкың үзе үстергән
Гаярь улын шулай сагына.

Гасыр арты гасыр алышынып,
Җиргә яңа буын килсә дә;
Халкым исән чакта Тукай яшәр,
Ядкарь булып бөек үткәнгә.
                               Апрель,2025.




